
  Endeleg 

 

Miljøvernavdelinga 
 

Inspeksjon ved Kolo Veidekke AS 

Avd. Sogn og Fjordane, Førde 

 

RAPPORT 

 
 
Verksemda si 

adresse: 

Øyrane 12 

6800 Førde 

Arkivkode: 461.3 

Lovverk: Ureiningslova med 

forskrifter 

 

Tidsrom for 

kontrollen: 

19.06.2007 

FMVA si 

kontrollgruppe: 

Gunn Helen Henne 

Bjarne Nes  

Kontaktperson i 

verksemda: 

Sigmund Åmelfot 

  Risikoklasse: 3 

EMAS-registrert: Ja             Nei   

Dato:  

ISO 1400 

sertifisert: 

Ja             Nei   

Dato:  

 

Innhald i rapporten:  

 

Denne rapporten omhandlar dei avvik og merknader som vart funne innan dei kontrollerte 

områda. Kontrollen omfatta følgjande hovudtema: Verksemda si oppfølging av utsleppsløyve, 

jf. òg kapittel 24 i ”Forskrift om begrensning av forurensning”. Kontrollen omfatta òg deler av 

verksemda sin internkontroll i høve til HMS-aktivitetar som gjeld ytre miljø. Kontrollen 

omfatta også synfaring ved asfaltverket. 

 
Hovudkonklusjon: 

 

 Det vart ikkje avdekka avvik ved kontrollen i høve utsleppsløyve og forskrift 

 Det vart gitt ein merknad som gjeld bruken av verksemda si kai.  
 

 

 

 

 

 

 

 

 

 

Leikanger den 22.06.2007 Fylkesmannen i Sogn og Fjordane 

 

 

Bjarne Nes 

senioringeniør 

1. Innleiing 
 

Rapporten er utarbeidd etter kontroll ved Kolo Veidekke AS sitt asfaltverk i Førde den 

19.06.2007.  

 

Kontrollen er ein del av den kontrollaktiviteten som fylkesmannen si miljøvernavdeling i 

Sogn og Fjordane har i høve delegert industri, og vart aktualisert no etter klage frå bebuarar i 

bustadfeltet på Hornes på m.a. støy og støv frå verksemder i området.  

 

Fylkesmannen gjennomførte i 1997 ein revisjon av verksemda si drift og internkontroll for 

ytre miljø. I 2005 vart utsleppsløyve endra med omsyn til produksjonsramme, og heile verket 

vart skifta ut - med unntak av nokre siloar og tankar. Produksjonskapasiteten er utvida til 

maksimalt 150 tonn/time. Verksemda har òg bygt nytt lager for sand (tilslag). Det er vidare 

bygt ny kai og transportband frå kai til sandlager.  

 

Kolo Veidekke AS har særskilde vilkår for produksjonskapasitet, støy/driftstid, svovelinnhald 

i fyringsolje og støvkonsentrasjon i utslepp til luft. Utover dette gjeld bestemmelsane i kapittel 

24 i ”Forskrift om begrensning av forurensning”.  

 

Kontrollen omfatta m.a. gransking av/om: 

 

 Krav i utsleppsløyvet og i kapittel 24 i ”forskrift om begrensning av forurensning” vert 

tilfredsstilte. 

 

Kontrollen vart gjennomført ved intervju av sentrale personar i verksemda, ved gjennomgang 

av enkelte dokument i internkontrollen og ved inspeksjon/synfaring ved anlegget. 

 

Rapporten inneheld omtale av kontrollen og dei avvik og merknader innan miljøvernavdelinga 

sitt forvaltningsområde som vart avdekt.  Vi vil gjere merksam på at alle sider av verksemda 

som kan ha noko å seie for ytre miljø  ikkje vart granska ved kontrollen. Verksemda må sjølv 

aktivt utøve internkontroll, avdekkje feil og manglar og iverksetje nødvendige tiltak. 

 

Definisjonar: 

AVVIK vert definert som brot på krav som er fastsett i eller med heimel i helse-, miljø, og 

tryggleikslovgivinga. (Døme er brot på krav i ureiningslova, forskrifter til lova, utsleppsløyve, 

og verksemda sine eigne rutinar som er nødvendige for å stette styresmaktene sine krav.) 

MERKNAD er definert som tilhøve som tilsynsetatane meiner det er nødvendig å peike på 

for å ivareta helse, miljø og tryggleik, og som ikkje vert omfatta av definisjonen for avvik. 

(Brot på eigne rutinar som inneheld strengare krav enn lovkrava, kan verte omtala som 

merknad.) 

2. Dokumentgrunnlag 
 

Dokumentunderlaget for kontrollen var: 

 

- Ureiningslova 

- Forskrift om begrensning av forurensning (ureiningsforskrifta) 

- Utsleppsløyve av 17.12.1991 m/endring 29.03.2005 

- Verksemda sin eigen dokumentasjon knytt til internkontrollen og drifta av verket 

 

 

3. Avvik 
 

Det vart ikkje avdekka avvik ved kontrollen i høve utsleppsløyve og forskrift.  

 

 

4. Merknader 
Følgjande tilhøve gav grunn til merknader under kontrollen: 

 

Merknad 1: Rutinane for bruken av verksemda si kai bør innskjerpast.  

 

Kommentar: Kolo Veidekke AS har eigen industrikai. Denne kaia blir nytta til lossing av 

sand / tilslag til asfaltproduksjonen (om lag 80 – 85 % kjem med båt), og til utskiping av noko 

produsert asfalt (om lag 20 % blir levert med båt). 

 

I tillegg blir kaia av og til nytta av andre, m.a. har den blitt brukt til lasting av skrapjarn.  

 

Verksemda opplyser at dei har gitt båtane beskjed om at lossing ikkje skal skje før 06.00. 

Båtar som kjem inn om natta har òg fått beskjed om at lukene skal opnast før dei kjem inn - i 

tilfelle dei skal starta lossinga kl. 06.00 (lukehandtering ved kaia skal ikkje skje før 06.00).  

 

Som eigar har Kolo Veidekke AS styring med aktiviteten ved kaia. Oppfølging av rutinane i 

samband med bruken og utleige av kaia bør innskjerpast slik at støyande aktivitet ikkje skjer 

utan om driftstida ved asfaltverket.  

 

 

5. Andre tilhøve 
 

- Asfaltverket var i drift då kontrollen tok til, men vart stansa etter om lag ein time – då 

produksjonen den dagen var ferdig. På kontrolldagen var det svært lite synleg røyk frå 

pipa under drifta.  

 

- Fylkesmannen har motteke klage på nattdrift ved verket i veke 24. Nattdrift denne veka 

vart stadfesta av verksemda og viste til avsnittet i løyvet der det står at: ”Dersom Statens 

vegvesen eller politiet krever det for å få til forskvarlig trafikkavvikling, kan produksjonen 

og utkjøringa av asfalt skje utenom ovennevnte tidsrom. Naboene skal varslest om 

omfanget av produksjoen”. Nattdrifta den aktuelle veka skjedde i samband med 

asfaltering av innfartsvegar til Førde, og etter krav frå Statens vegvesen. Varslinga skal ha 

blitt gjort ved kunngjering i pressa. Det er ikkje noko krav i løyvet, men under kontrollen 

vart det sett fram ønskje om at også Fylkesmannen blir informert om ev. nattarbeid i 

framtida. Verksemda vil ta dette inn i sine rutinar.  

 

- I august 2006 gjorde bedriftshelsetenesta ei støykartlegging ved asfaltverket. Som ein del 

av kartlegginga vart det utført støymålingar ved dei bustadane som ligg nærast verket. På 

grunnlag av målingane vurderte bedriftshelsetenesta at støyen frå asfaltverket ligg godt 

innafor dei krava som er stilt. (Det går ikkje fram av rapporten om det var lossing/lasting 

ved kaia då målingane vart gjorde).  

 

Det er verdt å merke at måling av støyen frå ei enkelt-verksemd i området – som i dette 

tilfelle asfaltverket, vil by på utfordringar. På grunn av vegtrafikk, støy frå andre 

verksemder, og ”vanleg” støy frå eit byområde, vil støyen frå ei enkelt verksemd vere 

vanskeleg å skilje ut. Det vil likevel vere mogeleg å rekne ut støynivå i ulike avstandar på 

grunnlag av målingar ved dei enkelte støykjeldene på verket.  

 

- Kolo Veidekke AS har fått melding om at ATI (Asfaltteknisk Institutt) skal gjere ny 

støvmåling i august i år. Det vart under kontrollen tilrådd å gjere støvmålingar under ulike 

driftsvilkår.  

 


